
					Gwirwyd y dudalen hon
	
Efe a'r dug drwy nerth ei fraich,

Er maint fy maich a'm tuchan,

I gael yr etifeddiaeth rad,

A'm cynnal yng ngwlad Canan.



Fe wna'r dyfnderoedd yn dir sych,

O'r graig fe wlych bob safan,

Nes mynd o'i etholedig blant

I wlad gogoniant Canan.



Chwychwi had Abram oll i gyd,

Plant yr addewid burlan.

Yw'r rhai sydd gennych lygad ffydd

I weled cynnydd Canan.



Y rhai sydd wael heb hawl neu werth,

O'u grym a'u nherth eu hunan;

Ond sydd a'u hetifeddiaeth rad,

Ddigonol, yng ngwlad Canan.



O Seion, irion yw dy wraidd,

Er bod a'th braidd yn fychan

Derbynaist addewidion llawn

Yn gymnar iawn am Ganan.



Etifedd ydwyt i'r wraig rydd,

Mae gennyt fydd yn darian;

Am hyn cei fynd, yng Nghrist a'i hawl.

I ganu mawl i Ganan.



Fy enaid, gorfoledda'n fawr,

Er bod yn awr yn egwan;

Rhoes iti flas o'i ras a'i rin.

Fel sypian gwin o Ganan.



Dy gariad sydd heb dor na thrai,

Tuag at y rhai a'th ofnan;

